
Draunikritam Rudra Stotram

த்³ரௌணிக்ரு’தம் ருத்³ரஸ்தோத்ரம்

த்³ரௌணிருவாச ।
உக்³ரம் ஸ்தா²ணும் ஶிவம் ருத்³ரம் ஶர்வமீஶாநமீஶ்வரம் ।
கி³ரிஶம் வரத³ம் தே³வம் ப⁴வம் பா⁴வநமவ்யயம் ॥ 2॥
ஶிதிகண்ட²மஜம் ஶக்ரம் க்ரத²ம் க்ரதுஹரம் ஹரம் ।
விஶ்வரூபம் விரூபாக்ஷம் ப³ஹுரூபமுமாபதிம் ॥ 3॥
ஶ்மஶாநவாஸிநம் த்³ரு’ப்தம் மஹாக³ணபதிம் ப்ரபு⁴ம் ।
க²ட்வாங்க³தா⁴ரிணம் முண்ட³ம் ஜடிலம் ப்³ரஹ்மசாரிணம் ॥ 4॥
மநஸாப்யஸுசிந்த்யேந து³ஷ்கரேணால்பசேதஸா ।
ஸோऽஹமாத்மோபஹாரேண யக்ஷ்யே த்ரிபுரகா⁴திநம் ॥ 5॥
ஸ்துதம் ஸ்துத்யம் ஸ்தூயமாநமமோக⁴ம் சர்மவாஸஸம் ।
விலோஹிதம் நீலகண்ட²மப்ரு’க்தம் து³ர்நிவாரணம் ॥ 6॥
ஶுக்ரம் விஶ்வஸ்ரு’ஜம் ப்³ரஹ்ம ப்³ரஹ்மசாரிணமேவ ச ।
வ்ரதவந்தம் தபோநித்யமநந்தம் தபதாம் க³திம் ॥ 7॥
ப³ஹுரூபம் க³ணாத்⁴யக்ஷம் த்ர்யக்ஷம் பாரிஷத³ப்ரியம் ।
க³ணாத்⁴யக்ஷேக்ஷிதமுக²ம் கௌ³ரீஹ்ரு’த³யவல்லப⁴ம் ॥ 8॥
குமாரபிதரம் பிங்க³ம் கோ³வ்ரு’ஷோத்தமவாஹநம் ।
தநுவாஸஸமத்யுக்³ரமுமாபூ⁴ஷணதத்பரம் ॥ 9॥
பரம் பரேப்⁴ய: பரமம் பரம் யஸ்மாந்ந வித்³யதே ।
இஷ்வஸ்த்ரோத்தமப⁴ர்தாரம் தி³க³ந்தம் சைவ த³க்ஷிணம் ॥ 10॥
ஹிரண்யகவசம் தே³வம் சந்த்³ரமௌலிவிபூ⁴ஷிதம் ।
ப்ரபத்³யே ஶரணம் தே³வம் பரமேண ஸமாதி⁴நா ॥ 11॥
இமாம் சாப்யாபத³ம் கோ⁴ராம் தராம்யத்³ய ஸுது³ஸ்தராம் ।
ஸர்வபூ⁴தோபஹாரேண யக்ஷ்யேऽஹம் ஶுசிநா ஶுசிம் ॥ 12॥

இதி மஹாபா⁴ரதே ஸௌப்திகபர்வணி 7அத்⁴யாயாந்தர்க³தம்
த்³ரௌணிக்ரு’தம் ருத்³ரஸ்தோத்ரம் ஸம்பூர்ணம் ।
மஹாபா⁴ரத । ஸௌப்திகபர்வ । அத்⁴யாய 7/2-11॥

